
Shenjtores gé iu kthye trupi

Mbi Mother (2025) t& Teona Strugar Mit
edicionin e 24-tte T

nga Ana Lushaj —

es, filmit pér Néné Terezén qé celi
rana International Film Festival

evskés,

I kryesor, Ese Kot

el

Filmi *Mother” i regjisores magedonase, Teona Strugar Mitevska mori Cmimin e Nderit né Tirana International Film
Festival

INeé Shgipéri, Néneé Tereza éshié kudo dhe askund. Emri i saj géndron mbi aeroport, mbi
shesh, mbi spital: njé¢ emér qé bota e njeh dhe shteti e var si medalje. Por kétu e kemi pér
gjak, jo pér vepér. Dita e shenjtérimit té saj, 5 shtatori, éshté edhe festé zyrtare. Kété vitra e
shtune dhe na fali njé té heéné pushimi. Tri dité fundjavé: sa veta kujtuan pse, e sa béne njé
lutje apo njé vepér bamirésie?

Shumeé prej nesh nuk e njohin historiné e saj. As uné nuk e dija se ajo luftoi vite me radhé pér
té hapur urdhrin e vet, duke shkruar letér pas letre derisa mé né fund Vatikani iu pérgjigj. Nuk
e dija se zgjodhi sarin e bardhé me vija blu, rrobén e grave me te varira té Kalkutes. Nuk e
dija se shkoi drejt e te t& sémurét né rrugé dhe se mblodhi veté donatoré e mbrojtés nga e
gjithé bota, me njé pavarési gé Kisha rralle ua njihte grave. Jeten e saj e dha né Kalkuté, jo
né Shqipéri.

MNe njé vend si ky i yni, ku njerézit i falen vetém pushtetit, Tereza eshte harruar ashitu si
harrohen graté: e nderuar né pllaka, e munguar né jeté. Bota e njeh pér méshirén. Por urdhri
i saj u ngrit mbi digka té rrallé né shogériné shgiptare: solidaritetin.

Kur ishte gjallé, ky vend nuk e la as té hynte. Néna e saj, Drane, vdig né Tirané né verén e
vitit 1972, duke pritur njé leje gé nuk erdhi kurré. Kur Tereza erdhi mé né fund, mé 1989, e
cuan sé pari te varri i diktatorit, e vetém pastaj te varri i nénés.

Kéte shtator, regjisorja dhe shkrimtarja Teona Strugar Mitevska e solli Terezén ne Tirane jo si
ikoné&, por si grua. Filmi i saj Mother (2025), gé pati premierén botérore né Festivalin e
Venecias, ¢eli mé 21 shtator edicionin e 24-t té Tirana International Film Festival né
Kinemaneé Millennium, duke marré Cmimin e Nderit té festivalit né hapje dhe Cmimin e
Publikut né mbyllje. Historia e jashtézakonshme e njé gruaje nga Shkupi, e rréfyer nga njé
grua tjetér e jashtézakonshme nga Shkupi.

Tereza arriti dicka tepér té véshtiré pér njé grua brenda Kishés Katolike té asaj kohe: té
themelonte nje urdher té ri. Mitevska thote se e admiron pa masé. Nga skena e Millennium-it,
e guajti "njé grua shagiptare nga gyteti im, nga Shkupi, njé grua gé e admiroj pafundésisht: e
fugishme dhe rebele”. Por ka njé gjé gé nuk e pranon dot: géndrimin shumé té ashpér &
Terezés ndaj abortit.

“Edhe pse e admiroj si njeri, pér trasheégiming e saj, per até ge beri, nuk gjeja dot page me
géndrimin e saj pér abortin,” mé tha. "Sado ta shohésh né kontekstin e kohés, ishte

murgeshé, pjesé e institucionit katolik, e gjithé kjo nuk mé mjaftonte pér ta pranuar, pér ta
ndjeré timen." Ndaj vendosi ta kuptojé jo pérmes dokirines dhe rregullave té Kishés, paor si

grua: me duar ge gatuajne buke, me zemernm, me xhelozi, me force. Uhe mbi te gjitha, me
njé trup gruaje qé nuk mund té injorohet: njé trup i krijuar pér té kryer mrekulliné e jetés, por
edhe me té drejtén morale pér ta refuzuar.

Uné nuk e dija qé filmi ishte pér Néné Terezén. E mora vesh pak minuta para se t& fikeshin
dritat. Filmi rréfen shtaté ditét e fundit t& saj né kuvendin e Loretos né Kalkuté, para se té
vinte pergjigja gé do ta shndérronte né ikone. “Me interesonte nevoja e saj per e leng
rehating,” mé tha Mitevska. “Né Loreto kishin kopshte, kishin gjithcka, nuk vuanin fare pér
buke, ndersa jashte...”

Jashté ishte njé qytet i plagosur. Kalkuta, kryeqyteti i dikurshém i Indisé britanike, ishte “gyteti
me i bukur, Londra e dyté”, si¢ e pershkruan Mitevska, nje gytet i ruajtur, ku jo kushdo mund
té hynte. Por befas vijné té gjithé fshatarét, gé sipas rregullave nuk kishin as té drejté té
hynin.

Ata vinin nga uria e Bengalit e vitit 1943, gé sipas shumicés sé studiuesve, vrau rreth dy
miliongé njeréz. Me shumé se natyra, e shkaktuan politikat britanike ié kohés se luftes: orizi iu
la ushtrisé dhe punétoréve té luftés, ndérsa Londra refuzoi shumicén e kérkesave pér drithé.
M 1946, né até gé njihet si “Vrasjet e Médha (& Kalkuiés”, mijéra njeréz u vrané né rrugeé
brenda pak ditésh, né pérplasjet mes hindu-ve dhe myslimanéve. Njé vit mé voné, britanikét
u larguan duke e ndaré Inding, e bashké me té edhe Bengalin, dhe Kalkuta u mbush me
refugjate.

Murgesha shgiptare, sipas Mitevskés, ishte njé grua-gjeneral: e pérpikt&, e pandalshme,
komandante e nje ushtrie grash. Idené e késaj ushtrie, Mitevska e mori vite mé pare, kur
xhiroi njé dokumentar mes motrave té Misionareve t& Bamirésisé.

“Jané njé ushtri, por njé ushtri tjetér lloj,” mé tha. "Qeshin gjithé kohén, mburren, béjné
thashetheme. Té duket si njé fshat shqiptar apo magedonas.”

Njé murgeshé e ardhur nga Filipinet i tregoi kémbét dhe i tha: "Nuk mé pélgen té rruhem, e
kétu nuk jam e detyruar. Nuk dua burré, nuk dua té& martohem.”

Pér Mitevskén, kjo ishte njé grua “gé erdhi nga njé mjedis shumé i shtrénguar dhe gjeti liriné
brenda njé mjedisi tjetér po aq té shtrénguar, Kishés Katolike”. Liri nga t& genét gruaja e njé
burri, prej shogérive qé i detyrojne grate t'u pérkasin burrave, si kjo e jona, sot e dikur.

Nuk ka ndonjé shpjegim logjik pse Néné Tereza duhet rréfyer me kameré dhe koloné zanore
punk. Shpjegimi | vetém eshté ai i Mitevskés: donin "liriné punk, si femijét, liriné pér t& mos
pyetur pér asgjé”. Dhe filmi hyn si tank. Hapet me akorde kitare elektrike gé shpérthejné si
alarm. Kamera nuk rri kurre e geté: dridhet, rebelohet, e pastaj ngrihet pingul mbi skeng, né
bird’s eye view, dhe ne e shohim gjithcka nga lart, sikur t& ishim ngjitur né njé cep té tavanit,
shpesh me njé shpejiési marramendése. Né njé skeng, Tereza vallézon me “Hard Rock
Hallelujah" t& Lordi-t, grupit finlandez t& metalit gé fitoi Eurovizionin mé 2006, té maskuar si
pérbindésha. Hallelujah, me kitaré elektrike. Eshté njé bombardim zanor dhe pamor, gé m'i
lodhi syte ag sa meé duhej t'i férkoja shpesh. Ndoshta njé sy mé i ri e duron me lehté, madje e
shijon si lojé. Syté kané afat skadence. Perspektiva jo.

Por ku géndron drama brenda filmit? Te Nené Tereza dhe alter egoja e saj. Kété me tha
Mitevska, né njé nga kafeneté e Piramidés. Tirana ishte né valén e protestave pas skandalit
té fundit geveritar. Nj& mbrémje me pare ishte paralajméruar protestg, dhe né mengjes
policia kishte rrethuar gjithé perimetrin rreth Kuvendit. Ndérsa Millennium-i ishte mbyllur dhe
festivali ishte degdisur i téri te Piramida, ne flisnim pér njé film mbi njé grua gé largohet nga
kuvendi, teksa Kuvendi ishte i rrethuar.

Tereza éshié gjenerali, Agnieszka éshté zemra. "Absolutisht,” mé tha Mitevska kur e pyeta
nése jané e njéjta grua. "Néna éshté stoike, e ashpér, e padepértueshme. Agnieszka éshté
emocion i pastér.”

Tereza duhej té ishte e organizuar, e llogaritur, pér té béré gjithcka gé kishte pér té béré, ndaj
emocionin ia la tjetrés. Por Mitevska kérkoi té garat edhe te gjenerali. Ajo thoté se gjetja e
momenteve té brishtésisé mes skenave ishie gjéja me e véshtiré pér té dhe Noomi Rapace,
aktoren protagoniste gé luan rolin e Terezés.

“Ne fillim nuk e ndien dot: eshté kaq e ashpér, eshté gjeneral, éshté e pamundur. Dhe e tille
ishte.” Pastaj shtoi dicka pér veten: "Kur fillova té béja filma, mendoja se gé t& mé merrnin
seriozisht né botén shume mashkullore ié kinemaseg, duhej té isha pikérisht e tille. M'u desh
kohé té kuptoja se mund té jem femérore dhe e forté njékohésisht.”

Edhe trupi i gjeneralit flet. “Vuajtja, pér ta théne thjesht, t& afron me Zotin,” me tha Mitevska.
“Dhe kur ajo kujdeset pér até burré té sémuré, ka pothuajse kénagési né até gé ndien.”

Agnieszka, pérkundrazi, nuk e ka kété forcé mohimi. Ajo e lejon veten té ndieje, e ndaré mes
betimit gé ka béré dhe déshirés gé s'e shuan dot, dhe e paguan shtrenjté. Bie né dashuri,
mbetet shtatzéne, dhe burri gé dashuron vritet neé dhunén ndéretnike te Kalkutes.

“Thiesht ra né dashuri.” mé tha Mitevska. “Eshté e thieshté. U ndodh edhe mé té kéaiive prei



nesh!” (Qesh) Agnieszka éshté e trilluar, por ajo éshté mishi dramatik i filmit. Pse i duhej
Mitevskés ky personazh? “Kur lexon ditarin e saj personal, Tereza flet pér amésing, pér
déshirén, pér kaq shumé ané té genies sé saj,” shpjegoi. “Ishte njé grua shumé e mprehté:
ményra si i kuptonte déshirat e thella, frikérat e thella, kotésiné e saj.”

Agnieszka éshté propozimi i Mitevskés pér até déshiré: Shogja e saj mé e dashur, ag
intime... sa mund té ishin edhe té dashura, mbetet shtatzéné dhe bén até qé ndoshta Tereza
gjithmone kishte dashur ta bénte, por hogi doré né emeér té sherbimit. Prej kétu lind pyetja gé
pérshkon gjithé filmin: "Néné e njé fémije, apo néné e té gjithéve?”

Historia eshté e mbushur me néna kontradiktore: gra gé u béné neéna pér mijéra té tjeré, por
qé nuk mundén té rritnin fémijét e tyre.

Maria Montessori, mjekja italiane gé shpiku njé ményré té re pér edukimin e fémijéve, e
pérdorur ende sot né shkollat e té gjithé botés, lindi njé djalé jashté martese. Né ltaliné e asaj
kohe, kjo do t'i kishte shkatérruar emrin, ndaj djali u dérgua té rritej te nje familje ne fshat. Ajo
e ndigte nga larg dhe e mori prané vet&m kur ai ishte béré adoleshent.

Astrid Lindgren, shkrimtarja suedeze gé u dha fémijéve t& botés Pipi Corapegjatén, vajzén
meé té forté né boté, gé jeton e liré, pa néné e pa baba, mbeti shtatzéné né moshén
tetembedhjeté vjec nga njé burre shume me i madh e i martuar. Ajo shkoi té lindte ne
Kopenhagé, larg syve té botés, sepse atje nuk ishte e detyruar ta tregonte emrin e babait.
Djali i saj i kaloi tri vitet e para te njé familje kujdestare daneze, derisa e €ma mundi ta merrte
me vete.

Winnie Madikizela-Mandela, gé Afrika e Jugut e quajti “Néna e Kombit", u burgos dhe u
internua nga regjimi i aparteidit. Vajzat e saj u rritén kryesisht népér konvikte, larg saj.

Aung San Suu Kyi, ge populli i Birmanise e thérriste “Néna Suu”, zgjodhi té mos largohej nga
vendi i saj, edhe pse kjo do té thoshte arrest shtépie pér gati pesémbédhjeté vjet. Dy djemté
e saj u rritén né Angli, dhe burri i saj vdig pa e paré mé.

Jané gra gé bota i quajti néna té té gjithéve, por gé nuk u lejuan té ishin néna pér fémijét e
tyre. Tereza zgjodhi t& mos béhej néné. Por ajo u pengua edhe i€ ishie bijé: nénén e saj nuk
arriti ta shihte mé kurre.

Cfare éshté njé nen&? Nje gje eshie e sigurt: njé nene, gofté e (& gjitheve, qofte vetém e
fémijéve té saj, duhet té jeté luftétare. Edhe Mitevska lufton.

“Nje dité me pare, njé burré i zeméruar mé tha: 'Ajo nuk ishte feministe,” me tregoi. "Dhe une
i thashé: 'E di ¢faré? Uné e pretendoj si feministe.”

Nuk ka gené gjithmone kaq e sigurt. “Mé paré kisha friké, pér shkak té abortit. Por sa me
shume flas pér kété, sa mé shumé diskutoj me burra té zeméruar g& mé shpjegojné se cfaré
mendoj uné né té vériet&, aq me shumé bindem se ne, graté e sotme, duhet ta pretendojme
si feministe dhe ta pranojmé me gjithé kompleksitetin e saj. Na &shté dashur t& durojmé
shumé, t'u themi po shumé rregullave gé nuk na pérshtateshin, vetém pér t& mbijetuar.”

Burrat e kané mé té thjeshté. Edhe Tereza e "Mother” flet me bindje, nga kéndvéshtrimi i saj,
pér sa e lehté éshté pér burrat té jetojné jo vetém né njé shogéri té ndértuar posagérisht pér
ta, por edhe né nje fe té krijuar posagerisht pér ta, ku privilegji i lirisé sé tyre pothuajse nuk
njeh kufi.

Mitevska megjithaté na sjell njé perjashtim. Ati Friedrich, personazhi kryesor mashkull i filmit,
nuk éshté as tiran, as karikaturé. Ai éshté i bazuar te njé njeri i vérteté: jezuiti belg Celeste
Van Exem, udheheqgési shpirteror i Terezeés né Kalkute. Neé shtator 1946, né trenin per ne
Darjeeling, ku po shkonte pér térhegjen vjetore shpirtérore, Tereza dégjoi até gé do ta quante
“thirrje brenda thirrjes”. Kur u kthye, Vian Exem ishte i pari t& cilit ia rréfeu.

Neé janar 1947 eprorét e transferuan larg Kalkutés, né Asansol. Pas katér muajsh, Van Exem
u bind se thirrja e saj ishie e verteteé dhe e nxiti t'i shkruante kryepeshkopit pér leje. Me
késhillén e tij, para se t'u shkonte t& varférve né rrugé, Tereza ndogi disa muaj njé kurs
mjekésor te Motrat Misionare Mjekésore Amerikane né Patna. Van Exem shkroi veté edhe
kushtetutén e urdhrit té ri, té cilen kryepeshkopi e ¢oi ne Rome mé 1950. Tereza mbajti
letérkémbim me té deri né vdekjen e tij, mé 1993, duke i rréfyer edhe errésirén e saj
shpirterore, vitet kur ndihej e braktisur nga Zoti.

“Ishte shumé mbéshtetés ndaj ambicies sé saj. Ishte vértet mbéshtetja e saj mé e madhe,”
me tha Mitevska.

Né film, Ati Friedrich éshté i buté, i geté, gjithmoné i afrueshém. Ai éshté i vetmi gé e ndan
fene si ideologji nga njeriu, dhe i vetmi mes té dyve, gé e mbeshtet Agnieszken kur ajo
vendos té abortojé. Me njé singeritet gé tingéllon si ironi, Friedrich i thoté Terezés se Kisha
nuk kérkon té ndeshkojé femijét, gé i predikon si fryt ié mekatit. Kisha kerkon té ndéeshkojé
graté. Né vetminé e kuvendit, Tereza gjen te ky prift njé mik, t& vetmin me té cilin mund t&
flasé si e barabarté. Né Kishé, priftin e thérrasin Até. Te Mitevska, Friedrich éshté Véllai: jo ai



gé urdhéron nga lart, por ai qé té géndron praneé.

E pyeta Mitevsken pse ia kishte véné pikérisht njé prifti né gojé fjalét me feministe té filmit.
“Sepse nuk besoj se feminizmi éshté vetém pér graté,” m'u pérgjigj. “Feminizmi éshté barazi
per te gjithe, u perket ié gjitheve. Dhe éshié e habitshme se si brenda fesé katolike burrat
mund t& mendojné me shumé mé tepér liri se graté. Ne jemi ndonjéheré armigté tané mé té
meédhenj, por jo pér fajin toné. Jané kushiet gé jané krijuar pér ne.”

Etiketa: Kisha Katolike ~ Mother 2025  Nene Tereza  Teona Strugar Mitevska

